
       Bolaning yetuk barkamol shaxs bo’lib kamol topishida pedagog va tarbiyachilarning 

o’rni benihoya kattadir. Har bir bolaning rivojlanishida pedagogning avvalo nutq 

jarayonini to’g’ri tarzda olib borishi muhim omildir. Shu o’rinda aytish kerakki bu 

o’zgarishlar qator bir necha farmonlar va qarorlar qabul qilinishi bilan olib borilmoqda. 

Xususan, Prezidentimiz Shavkat Mirziyoyevning    8-maydagi   “O’zbekiston Respublikasi 

Maktabgacha Ta’lim Tizimini  2030-yilgacha  rivojlantirish Konsepsiyasini tasdiqlash  

to’g’risidagi”  PQ-4312 sonli qarori hamda  6-noyabrdagi  “Ta’lim va Tarbiya tizimini 

yanada takomillashtirishga oid qo’shimcha chora-tadbirlar to’g’risida”  PQ-4884- sonli  

qarorlarining qabul qilinishi va uzluksiz ta’limning joriy etilishi hamda uning asosiy 



bo’g’ini sifatida Maktabgacha ta’lim tizimining kiritilishi yosh avlodni yoshligidan 

barkamol toptirishga qaratilgan eng oliy maqsaddir.  

    Bolaning nutq faoliyatini olib borishga alohida e’tibor talab qilinadi.  Chunki bolada   

3yoshdan to   7 yoshlar oralig’ida kattalarning nutq va harakat jarayonlariga taqlid qilish 

malakasi rivojlanadi. Bu  esa bolalar nutqiy madaniyatini oshirish, so’z boyligini 

to’ldirish, jumlalarni va so’zlarni to’g’ri talaffuz etish va shu o’rinda o’z fikrlarini va ichki 

kechinmalarini o’z nutqi orqali kengroq ifodalashga imkon beradi. Bu esa tarbiyachi va 

pedagoglardan o’z ustida ko’proq ishlashini talab qiladi. Kattalar bilan bevosita muloqot 

qilish bola nutqiga katta ta'sir ko`rsatadi. Maktabgacha yoshdagi bolalar atrofdagilarga 

taqlid qilganlari holda nafaqat to`g`ri talaffuz, so`zlarni to`g`ri qo`llash, iboralar tuzish 

sirlarini, balki kattalarda, atrofdagi bolalarda uchrab turadigan nutq nomukammaliklarini 

ham o`zlashtirib oladi. Bolalarning nutq madaniyati pedagogning  nutq madaniyatiga 

bevosita bog`liq bo`ladi. Doimo kichkintoylarning diqqat-e'tibori markazida turadigan va 

ular bilan muloqot qiladigan tarbiyachning nutqi bolalar ona tili, nutq madaniyati 

namunalarini oladigan asosiy manba hisoblanadi, shuning uchun u nafaqat to`g`ri 

so`zlashi, ona tilining barcha tovushlarini aniq va tushunarli qilib talaffuz etishi, balki u 

muayyan balandlikdagi ovozda bosiqlik bilan so`zlashi, uning nutqi intonatsion jihatdan 

ifodali, grammatik jihatdan to`g`ri rasmiylashtirilgan, ravon, tushunish uchun oson bo`lishi 

hamda so`z bilan belgilash to`g`ri va aniq amalga oshirilishi lozim. Tarbiyachining 

ifodalilik vositalaridan foydalangan holda o`qigan hikoyasi bolalarda qiziqish uyg`otadi, 

ularda qayg`urish, so`z kuchini his qilish, uning mazmunini anchagacha yodda saqlab 

qolish imkonini beradi; agarda aynan shu hikoya tez va quruq ohangda his-hayajonlarsiz 

o`qib berilsa, u faqatgina badiiy asarga nisbatan zerikish va befarqlikni shakllantiradi. 

Pedagog o`z nutqiga nisbatan tanqidiy munosabatda bo`lishi va unda kamchiliklar 

borligini sezsa, ularni darhol bartaraf etishgi intilmog`i lozim. Biroq, o`z nutqining 

kamchiligini aniqlash har doim ham oson kechmaydi, chunki muloqot jarayonida 

so`zlovchining diqqat-e'tibori eng avvalo nutqning mazmuniga  qaratilgan bo`ladi. Nutqda 

aniqlangan kamchiliklarni tarbiyachi maxsus daftarga qayd etadi, so`ngra reja ishlab 

chiqadi va ularning bartaraf etishga doir ishlarni tashkil qiladi.  Bu jarayonda pedagog 

xodimda quyidagilar talab qilinadi. 



 

   Xulosa o’rnida shuni aytishimiz mumkinki, o`z nutqining nomukammalliklari haqida 

bilish uchun pedagog o`z o`rtoqlarining mulohazalariga quloq tutishi darkor. Ayni paytda 

shuni hisobga olish lozimki nutqni yozib olish chog`ida tarbiyachining o`zini-o`zini 

nazorat qilishi evaziga nutq sifati yaxshilanadi. Shuning uchun nutqda aniqlangan 

kamchiliklarga tarbiyachining o`zi va uning o`rtoqlari diqqat-e'tibor bilan yondoshishlari 

zarur. A.A.Leontovning fikricha “Bola nutqini rivojlantirish eng avvalo ,   til qobiliyatini 

shakllantirishni talab qiluvchi , muloqot shakllarini rivojlantiruvchi demakdir.” 

